Súðavíkurhreppur  -  fundargerð hreppsnefndar

17.   fundur  kjörtímabilið 1998 – 2002 aukafundur. 

12.  mai 1999, kl. 15.00.
 haldinn í fundarsal hreppsnefndar Njarðarbraut 14.

Árið 1999,  12. maí  kl. 15.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Fjalar Gunnarsson, Guðjón Kjartansson, Heiðar Guðbrandsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð.   Heiðar gerði athugasemd við að gögn hefðu ekki borist Sigurjóni Samúelssyni.

Oddviti bar fram dagskrárbreytingartillögu þess efnis að dagskrárliður 5 verði felldur undir dagskrárlið 4.

Samþykkt samhljóða.

Dagskrá:
1.
Fundur fræðslu- og tómstundanefndar 11.maí. 1999.

2.
Bréf Péturs Bjarnasonar dags. 13.04.1999 vegna röðunar í bekkjadeildir, kennslustundir og fleira.

3.
Staða mála gagnvart viðræðum við Kennarasamband Íslands um sérsamning.

4.
Fundur félagsmálnefndar dags. 26. apríl 1999 og 6. maí 1999.

5.
Umsögn hreppsnefndar vegna umhverfismats og framkvæmda við vegalagningu í Ísafirði.

6.
Drög að samningi um veiði á mink og samstarf við Ísafjarðarbæ og Bolungarvíkurbæ, ákvörðun um verðlaun fyrir gildruveiði og fleira.

7.
Samvinnan við Bolungarvík og Ísafjarðarbæ.

8.
Sumarvinna ungling og sláttur opinna svæða, gróðurmold í garðafrágang.

9.
Útboð á uppgræðslu byggðar.

10.
Ráðstöfun íbúðar í Arnarflöt 9.

11.
Tillögur arkitekta um frágang í Túngötu og hreinsun flóðasvæðisins.

12.
Aðalfundur Sparisjóðs Súðavíkur haldinn 20.5.1999 kosning fulltrúa á fundinn og annars til vara.  Tilnefning tveggja fulltrúa hreppsins í stjórn.



1. Fundur fræðslu- og tómstundanefndar 11.maí. 1999. 

Heiðar tók til máls um 4. og 5. dagskrárlið í fundargerðinni og óskaði þess að afgreiðslu þessara liða verði frestað til næsta fundar.

Hreppsnefnd er sammála um að fresta þessum liðum til næsta fundar.

Hér mætti skólastjóri Súðavíkurskóla á fundinn og var hreppsnefnd sammála um  að veita henni málfrelsi undir dagskrárlið 1, 2, og 3. 

Oddviti bar fram svohljóðandi tillögu:

Hreppsnefnd er sammála fræðslu- og tómstundanefnd um að miða við að kennslukvóti skólans verði 150 stundir án sérkennslu.  Leitað verði eftir því við kennara,  samanber sérsamninga, að heimilt verði að hafa kennslu starfsmanna allt að 32 stundir miðað við 53% launaauka. 

Tillagan samþykkt með fjórum atkvæðum H-lista, Heiðar Guðbrandsson sat hjá.

Fundargerðin lögð fram og samþykkt.

2. Bréf Péturs Bjarnasonar dags. 13.04.1999 vegna röðunar í bekkjadeildir, kennslustundir og fleira.  

Bréfið lagt fram.
3. Staða mála gagnvart viðræðum við Kennarasamband Íslands um sérsamning. 

Sveitarstjóri gerði grein fyrir þeim drögum að samningi sem liggja fyrir á fundinum, og viðræðum við kennarasambandið.

Nokkrar umræður urðu um samninginn.

Hér vék skólastjóri af fundinum.

Oddviti bar fram eftirfarandi tillögu:

Sú breyting verði gerð á bókun hreppsnefndar frá 18.8.1998 að heimilt verði að leita eftir vinnustaðasamningi við kennara og leiðbeinendur í Súðavíkurskóla án aðildar Kennarasambands Íslands en þó verði leitað eftir föngum að 

sambandið verði aðili að samningnum.

Jafnframt samþykkir hreppsnefnd fyrirliggjandi drög að samningnum sem viðræðugrundvöll. 

Sveitarstjóra ásamt formanni fræðslu- og tómstundanefndar er falið að leita eftir því við starfsmenn leikskólans og Félag íslenskra leikskólakennara að samræma launalið starfsmanna í leikskólanum við sérsamninginn. 

4. Fundur félagsmálanefndar dags. 26. apríl 1999 og 6. maí 1999. 

Fundargerð félagsmálanefndar dags. 26.apríl 1999 lögð fram og reglur um fjárhagsaðstoð samþykktar samhljóða.

Fundargerð félagsmálanefndar 6. maí 1999 lögð fram.

5. Umsögn hreppsnefndar vegna umhverfismats og framkvæmda við vegalagningu í Ísafirði.  

Hreppsnefnd gerir engar athugasemdir við veglínu vegarins í Ísafirði innan marka Súðavíkurhrepps.

Samþykkt samhljóða.

6. Drög að samningi um veiði á mink og samstarf við Ísafjarðarbæ og Bolungarvíkurbæ, ákvörðun um verðlaun fyrir gildruveiði og fleira.  

Hreppsnefnd samþykkir samhljóða drög að samningnum og að ráðið verði til minkaveiða á grundvelli hans árið 1999.   Jafnframt er hreppsnefnd sammála um að vísa samningnum til landbúnaðarnefndar og að hún fjalli um samninginn og verklagið.

Einnig samþykkir hreppsnefnd að auglýsa í júní,  á grundvelli fyrirliggjandi verklags, eftir veiðimönnum vegna ársins 2000.

Hreppsnefnd er sammála um að greitt verði kr. 1.800.- fyrir mink ef hreppurinn leggur til gildrur, en kr. 2.200.- ef bændur leggja sjálfir til gildrur.

Oddviti bar fram tillögu þess efnis að Jakobi Jónssyni og Ólafi Guðmundssyni verði falin grenjavinnsla í hreppnum og að sveitarstjóra verði falið að ganga frá samningi við þá.

Samþykkt með fjórum atkvæðum H-lista, fulltrúi F-lista sat hjá.

Heiðar Guðbrandsson óskaði svohljóðandi bókunnar;

Mín afstaða er að auka eigi áherslu á veiði hlaupadýra og ná þannig sama eða meiri árangri.

7. Samvinna við Bolungarvík og Ísafjarðarbæ. 

Hreppsnefnd Súðavíkurhrepps er sammála um að fela sveitarstjóra að boða framkvæmdastjóra Ísafjarðar- og Bolungarvíkurbæjar ásamt oddvitum bæjarstjórnanna til fundar með hreppsnefnd Súðavíkurhrepps í Súðavík um samstarfsverkefni sveitarfélaganna. 

8. Sumarvinna unglinga og sláttur opinna svæða, gróðurmold í garðafrágang. 

Drög að fyrirkomulagi vinnuskóla lögð fram.

Sveitarstjóra falið að finna svæði til moldartöku.   Hreppsnefnd vill fyrst athuga aðra möguleika en þann að taka mold ofan og utan við gamla leikskólann. 

Sveitarstjóra falið að leita tilboða í slátt opinna svæða. 

9. Útboð á uppgræðslu byggðar.  

Hreppsnefnd er sammála um að fela sveitarstjóra að láta ljúka útboðsgögnum og ræða við umhverfisráðuneytið og ofanflóasjóð um útboð verksins.

10. Ráðstöfun íbúðar í Arnarflöt 9. 

Hreppsnefnd er sammála um að leigja Yordan Slavovo Yordanov íbúðina á efrihæðí Arnarflöt 9. 

11. Tillögur arkitekta um frágang í Túngötu og hreinsun flóðasvæðisins.  

Fyrir fundinum liggja drög frá Áslaugu Traustadóttur og Aðalheiði Kristjánsdóttur landslagsarkitektum að tveimur tillögum um frágang flóðasvæðisins.  Tillaga aðstandenda um kross og torg sem þeir settu fram er hluti tillagna arkitektanna. 

Séra Kristján Björnsson vinnur nú að því að kynna aðstandendum tillögurnar.

Oddviti bar fram eftirfarandi tillögu:

Hreppsnefnd samþykkir að fjarlægja allar þær rústir sem sátt er um í aðstandahópnum, að taka.

Samþykkt með fjórum atkvæðum H-lista, fulltrúi F-lista var á greiddi atkvæði á móti.

Heiðar Guðbrandsson óskaði svohljóðandi bókunnar:

Að mínu mati snýst ákvörðunin ekki um úrbætur eða umhirðu á svæðinu.  Það sýnir sig best með umhirðu í kringum leikskólann Engjasel eftir að hann var rifinn.  Umhirða gatna, gangstétta og opinna svæða í gömlu byggðinni sýnir hug sveitarstjórnar til umhverfismála.  Áhugi hreppsnefndar fyrir umhirðu á görðunum í snjóflóðafarveginum sýnir einnig áhugann fyrir bættri umhirðu, og upprifið nú mun að mínu mati leiða menn í ógöngur sem ekki er séð fyrir endann á.

Oddviti óskað svohljóðandi bókunnar.

Það vekur alltaf athygli mína þegar Heiðar Guðbrandsson talar um umgengni og umhverfismál.

12. Aðalfundur Sparisjóðs Súðavíkur haldinn 20.5.1999, kosning fulltrúa á fundinn og annars til vara.  Tilnefning tveggja fulltrúa hreppsins í stjórn.

Oddviti gerði tillögu um að Ágúst Kr. Björnsson mæti sem aðalmaður á fundinn og Fjalar Gunnarsson verði varamaður.

Samþykkt með fjórum atkvæðum H-lista, Heiðar Guðbrandsson sat hjá.

Oddviti gerði tillögu um að Jónína Margrét Guðmundsdóttur og Jón Grétar Kristjánsson  verði fulltrúar Súðavíkurhrepps í stjórn Sparisjóðs Súðavíkur.

Samþykkt með fjórum atkvæðum H-lista , fulltrúi F-lista sat hjá.

Þar sem nú eru liðnir sex tímar frá því fundurinn hófst frestar oddviti síðasti dagskrárliðurinn til næsta fundar.

Hér vék Heiðar Guðbrandsson af fundinum.

Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 21.35.-

